
				এই পাতাটির মুদ্রণ সংশোধন করা প্রয়োজন। 
V কাঙ্গাল হরিনাথ
সুপ্ৰতিষ্ঠ শ্ৰীযুক্ত অক্ষয়কুমার মৈত্ৰেয়ের পিতা ) মহাশয়ের নিকট শিক্ষা ও অভ্যাস করিয়া বালকদিগকে শিক্ষা দিতে লাগিলেন। তখন গভর্ণমেণ্ট কর্তৃক শিক্ষক প্ৰস্তুতের জন্য কেবল ২/১টা নৰ্ম্মাল স্কুল স্থানে স্থানে স্থাপিত হইয়াছিল। কাঙ্গাল হরিনাথের শিক্ষাপদ্ধতির উপকারিত স্থানীয় ব্যক্তিগণ উপলব্ধি করিতে লাগিলেন । বালকদিগের পরীক্ষা করিয়া পরীক্ষকগণও সন্তুষ্ট হইলেন। এই সময়ে স্থানীয় কতিপয় সদাশয় ব্যক্তি স্কুল পরিাচালনের ভার গ্ৰহণ করিয়া পরলোকগত যাদবচন্দ্ৰ কুণ্ডু মহাশয়কে সম্পাদকের পদ প্ৰদান করেন এবং মাসিক চান্দা সংগ্ৰহ করিয়া কমিটী কাঙ্গাল হরিনাথের জলপানি ৬২ ছয় টাকা স্থির করিয়া দেন। যাহার মাথা রাখিবার স্থান ছিল না, পার-অন্নে যাহার জীবন রক্ষা হইত এবং পর গৃহে যাহার বাস, বিধাতাপুরুষ এমন একজন অসহায় নিঃসম্বল লোকের দ্বারা এইরূপ আশচাৰ্য্য লীলা করিতে লাগিলেন ।
পরিদর্শকরূপে যিনি বিদ্যালয়ের ছাত্রদিগের পরীক্ষা করিয়াছেন, তিনিই কাঙ্গাল হরিনাথের শিক্ষাদান-পদ্ধতির সাধুবাদ করিয়াছেন এবং সাহিত্য, ইতিহাস ও ভূগোল প্ৰভৃতি বিষয়ে ছাত্রদিগের পারদর্শিতা দেখিয়া পরিদর্শন:-পুস্তকে যথোচিত সুখ্যাতি লিপিবদ্ধ করিয়া গিয়াছেন। ছাত্রসংখ্যা ক্রমে বৃদ্ধি প্ৰাপ্ত হইলে, বিদ্যালয়ের আয় বৃদ্ধিপ্ৰাপ্ত হইতে লাগিল। স্কুল-কমিটী তাঁহার “ভাতা” বৃদ্ধি করিয়া ১২ টাকা করিয়া দিলেন।
এই সময়ে ইংরাজী ও বাংলা বিদ্যালয়ের সাহায্য করিবার ব্যবস্থা করিয়া গভর্ণমেণ্ট পাঠশালার ইনস্পেক্টর ও সহকারী ইনস্পেক্টর নিযুক্ত করেন। সহকারী তত্ত্বাবধায়ক বা ইনস্পেক্টর নীলমণি সেন মহাশয় কুমারখালি আসিয়া বাংলা পাঠশালার ছাত্রদিগের পরীক্ষা গ্ৰহণ পূর্বক সাহায্য প্ৰাপ্তির অনুকূলে অভিমত প্ৰকাশ করিলেন। তদনুসারে দরখাস্ত প্রেরিত হইলে অল্পদিন মধ্যেই গবৰ্ণমেণ্টের সাহায্যদান স্বীকৃত হইয়া আসিল । কমিটী

